
ХУЛОСАИ
комиссияи ташхиси шурои диссертатсионии бИ.КОА-ООЗ-и назди 
Донишгоҳи миллии Тоҷикистон оид ба диссертатсияи Шафиев Бахтиёр 
Зиёратшоевич дар мавзуи «Ташаккули механизми бозори қарзҳои 
ипотекй дар шароити муосир (дар мисоли Ҷумҳурии Тоҷикистон)», 
барои дарёфти дараҷаи илмии номзади илмҳои иқтисодӣ аз рӯйи 
ихтисоси 08.00.07 - молия, муомилоти пулй ва қарз пешниҳод шудааст.

1. Мавзӯи таҳқиқоти диссертатсионии Шафиев Бахтиёр Зиёратшоевич 
дар мавзуи «Ташаккули механизми бозори қарзҳои ипотекӣ дар шароити 
муосир (дар мисоли Ҷумҳурии Тоҷикистон)», муҳим ва актуалӣ буда, 
таҳқиқоти илмии ба анҷом расида дониста шуда, меҳнати ихтисосмандонаи 
унвонҷӯ ба шумор меравад, ки он омӯзиши асосҳои назариявӣ-методии 
қарзҳои ипотекӣ ва пешниҳоди самтҳои асосии ташаккули механизми бозори 
қарзҳои ипотекӣ дар Ҷумҳурии Тоҷикистон дар бар мегирад. Қарзи ипотека 
дар шароити иқтисоди бозорӣ яке аз унсурҳои муҳими механизми 
такрористеҳсол арзёбӣ мегардад. Қарзи ипотека ҳамчун муносибатҳои 
иқтисодӣ таърихи дуру-дароз ва рушди худро дорад. Ҷанбаъҳои иқтисодӣ- 
молиявӣ, ҳуқуқӣ ва таъсири иҷтимоии он аз ҷониби олимони хориҷӣ бо тарзу 
равишҳои гуногун омӯхта шудааст, вале дар муҳити илмии Ҷумҳурии 
Тоҷикистон падидаи нав буда, олимон пайгирии онро дар шароити иқтисоди 
бозорӣ аз даҳсолаи дуюми солҳои соҳибистиқлолӣ шуруъ намудаанд. 
Ҷанбаҳои назариявӣ-амалии он бо дарназардошти шароити муосир дар 
Ҷумҳурии Тоҷикистон кам омӯхта шудааст. Асоси қарздиҳии ипотека 
мутобиқи Қонуни Ҷумҳурии Тоҷикистон «Дар бораи ипотека», ки 20-уми 
марти соли 2008 қабул гардидааст, ба роҳ монда шудааст. Айни замон, дар 
Ҷумҳурии Тоҷикистон ҶСП «Аввалин Бонки молиявии Хурд», ҶСП ТАҚХ 
«Ҳумо», ҶСП «Спитамен Бонк», ҶСК «Алиф Бонк», ҶСК «Бонки Эсхата», 
ҶСП Бонки «Арванд», ТАҚХ «ИМОН ИНТЕРНЕШНЛ», БДА ҶТ 
«Амонатбонк», ҶСК «Тавҳидбонк» ба додани қарзҳои ипотека машғул 
мебошанд, ки онҳо таваҷҷуҳи оммаро ба ин намуди қарзҳо пурра ба даст 
оварда натавонистанд, зеро фоизҳои қарзҳо барои аҳолӣ аз ҳад баланд ва 
муҳлати додани қарзҳои ипотекӣ солҳои камро дарбар мегирад. Дар натиҷа 
ҳаҷми умумии қарзҳои ипотекӣ дар соли 2022-юм 250,7 млн. сомониро 
дарбар гирифт, ки 1,8 фоизи ҳиссаи таснифи сандуқи қарзиро аз рӯйи ҳисоби 
низоми бонкӣ ташкил медиҳад, ки дар ниҳоят ҳиссаи паст буда, камфаъолии 
иштирокчиёни бозори қарзҳои ипотекиро дар Ҷумҳурии Тоҷикистон нишон 
медиҳад.

Мавҷудияти мушкилоти зикршуда, зарурати пешбурди корҳои илмӣ- 

таҳқиқотӣ, таҳлилу баҳодиҳӣ ва муайянкунии самтҳои асосии ташаккули 
механизми бозори қарзҳои ипотекаро дар Ҷумҳурии Тоҷикистон тақозо 
мекунад, ки дар маҷмуъ мубрамии мавзуи таҳқиқотиро муайян менамояд.

2. Диссертация тибқи талаботи банди 61 Низомномаи шурои 
диссертатсионй (Қарори Ҳукумати Ҷумҳурии Тоҷикистон аз 30 июни соли 
2021, таҳти №267) иҷро гардидааст. Диссертатсия дар кафедраи молия ва 
қарзи Донишгоҳи давлатии Кӯлоб ба номи Абуадуллоҳи Рӯдакӣ иҷро 
гадрдида, дар кафедраи мазкур муҳокима ва ба ҳимоя тавсия дода шудааст, 
инчунин дар ҷаласаи васеъи шурои олимони факултети молиявию иқтисодии 
ДДК ба номи А. Рӯдакӣ муҳокима ва ба ҳимоя тавсия дода шудааст.

3. Диссертатсия ба талаботи бандҳои 31, 32 ва 33-и Тартиби додани 
дараҷаҳои илм, ки бо Қарори Ҳукумати Ҷумҳурии Тоҷикистон аз 30 июни 
соли 2021, таҳти № 267 тасдиқ шудааст, мувофиқ мебошад.

Диссертатсияи пешниҳодшуда яке аз самтҳои таҳқиқшаванда дар соҳаи 
молия, муомилоти пулӣ ва қарз ба шумор меравад, ки он бо забони давлатӣ 
омода ва таҳия гардидааст.

Дар диссертатсия қайд шудааст, ки низоми қарздиҳии ипотекӣ яке аз 
муҳимтарин ниҳодҳои рушди равандҳои иҷтимоию иқтисодии давлат 
мебошад. Дар аксари кишварҳои аз ҷиҳати иқтисодӣ пешрафта, ки тамоюли 
бозор доранд, он на танҳо имкон медиҳад, ки мушкилоти манзилии 
шаҳрвандон ҳал карда шавад, балки ба вазъи иқтисодии кишвар низ таъсири 
назаррас мерасонад.Ташкили қарздиҳии ипотека дар кишварҳои алоҳида 
хусусиятҳои хоси худро дорад, ки онро фарқиятҳои рушди иҷтимоию 
иқтисодӣ, ташаккули низоми молиявию қарзй, қонунгузории бонкӣ ва ғайра 
муайян мекунанд.

Барои ба рақобат тоб овардан ва гирифтани фоидаи бештар ташкилотҳои 
қарзии молиявӣ бояд намудҳои гуногун ва муосири хизматрасониҳои 
бонкиро ба муштариён пешниҳод намоянд. Аз ин лиҳоз, пешниҳоди қарзҳои 
ипотекӣ барои ташкилотҳои қарзии молиявӣ дар Ҷумҳурии Тоҷикистон 
падидаи нав буда, механизми танзими давлатии ташаккули бозори он яке аз 
масъалаҳои муҳим ба ҳисоб рафта, ҳамчун, сарчашмаҳои таъмини 
даромаднокии ташкилотҳо, воситаи дастарси аҳолӣ ба манзил дар 
беҳтаршавии вазъи иҷтимоиёт ва рушди иқтисодиёти кишвар нақши бориз 
мегузорад.

Дар амал татбиқ намудани сохтори мазмунии қарздиҳии ипотека, ки 
ҳаракати маблағҳои қарзиро дар бахши воқеии иқтисодиёт инъикос кунад. 
Фаъолкунонии субъектҳои бозори қарзҳои ипотекӣ, танзими давлатии 
равандҳои маблағгузории манзил, беҳтаркунонии шароити гурӯҳбандии 
аҳолӣ ба дараҷаи имконпазири гирифтани қарз. Инчунин сиёсати манзил 

бояд принсипҳои маблағгузории буҷетӣ ва худмаблағгузории бозорро дар 
бар гирад.

4. Мавзуъ ва мазмуни диссертатсия ба шиносномаи ихтисоси 08.00.07 - 
молия, муомилоти пулӣ ва қарз, ки вобаста аз он ба шӯрои диссертатсионӣ 
мувофиқи фармоиши Коммисияи олии аттестатсионии назди Президенти 
Ҷумҳурии Тоҷикистон аз 03-юми декабри соли 2021, таҳти №349 ҳуқуқи 
қабули диссертатсияҳо барои ҳимоя дода шудааст, мувофиқат менамояд. 
Ҳамзамон, таҳқиқот ба талаботи Феҳристи ихтисосҳое, ки аз рӯйи онҳо дар 
Ҷумҳурии Тоҷикистон дараҷаҳои илмӣ дода мешаванд, мувофиқат мекунад.

5. Натиҷаҳои асосии таҳқиқот дар 12 мақолаи илмӣ, аз ҷумла 4 мақола 
дар маҷаллаҳои тақризшавандаи Комиссияи олии аттестатсионии назди 
Президенти Ҷумҳурии Тоҷикистон (бо ҳаҷми 4,6 ҷ.ч.) ба табъ расонида 
шудаанд ва ҳамаи онҳо ба мазмун ва мундариҷаи диссертатсия алоқаманд 
мебошанд. Дар интишорот натиҷаҳои асосӣ, хулосаҳои таҳқиқот ва 
тавсияҳои муаллиф инъикоси худро ёфтанд. Теъдоди маводи чопшуда ба 
банди 34 ва 35-уми тартиби додани дараҷаҳои илмӣ мувофиқ мебошад.

6. Дар диссертатсияи Шафиев Б.З. истифодаи мавод бидуни иқтибос ба 
муаллиф ё маъхаз мавҷуд набуда, ҳамаи сарчашмаҳои истифодашуда бо 
ишора ба муаллиф ё маъхаз тавассути иқтибос ба расмият дароварда шуданд, 
ки аз риоя шудани банди 37-и тартиби додани дараҷаҳои илмӣ гувоҳӣ 
медиҳад.

7. Дар диссертатсия ва дигар ҳуҷҷатҳои пешниҳоднамудаи Шафиев Б.З. 
маълумоти ғайрисаҳеҳ, аз ҷумла дар бораи корҳои аз тарафи унвонҷӯ чоп 
нагардидаанд, мавҷуд нест.

8. Мутобиқи бандҳои 62-63-и Низомномаи шурои диссертатсионӣ, ки 
бо Қарори Ҳукумати Ҷумҳурии Тоҷикистон аз 30 июни соли 2021, таҳти 
№267 тасдиқ гардидааст, ба ӯҳда гирифта, комиссия пешниҳод менамояд:

1. Диссертатсияи Шафиев Бахтиёр Зиёратшоевич дар мавзуи 
«Ташаккули механизми бозори қарзҳои игютекӣ дар шароити муосир (дар 
мисоли Ҷумҳурии Тоҷикистон)», барои дарёфти дараҷаи илмии номзади 
илмҳои иқтисодӣ аз рӯйи ихтисоси 08.00.07 - молия, муомилоти пулӣ ва қарз 
ба шурои диссертасионии бО.КОА-ООЗ-и назди Донишгоҳи миллии 
Тоҷикистон барои ҳимоя қабул карда шавад.

- Бо пешниҳоди комиссияи ташхиси шурои диссертатсионӣ 
муқарризони расмии диссертатсияи мазкур шахсони зерин муқаррар карда 
шаванд:

- Ҳикматов Умедҷон Сафаралиевич - доктори илмҳои иқтисодӣ, 
муовини аввали раиси Раёсати ҶСП «Спитамен Бонк»;

- Қурбонова Фирӯза Алиҷоновна, номзади илмҳои иқтисодӣ, 

дотсенти кафедраи кори бонкии факултети иқтисодии Муассисаи давлатии 
таълимии «Донишгоҳи давлатии Ҳуҷҷанд ба номи академик Бобоҷон 
Ғафуров».

2. Ба ҳайси муассисаи тақриздиҳандаи диссертатсия Донишгоҳи 
давлатии тиҷорати Тоҷикистон муқаррар карда шавад.

3. Барои нашри эълон оид ба ҳимояи минбаъда ва ҷойгир намудани 
автореферат дар сомонаи Комиссияи олии аттестатсионии назди Президенти 
Ҷумҳурии Тоҷикистон иҷозат дода шавад. Барои чопи автореферат бо ҳуқуқи 
дастнавис иҷозат дода шавад.

Раиси комиссия:
доктори илмҳои иқтисодӣ, 
аъзои шурои диссертатсионӣ Умаров X.

Аъзоёни комиссия:
доктори илмҳои иқтисодӣ, 
аъзои шӯрои диссертатсионӣ 

доктори илмҳои иқтисоди, профессор, 
аъзои шурои диссертатсионӣ Обидов Ф.С.

